
Дунёда мавжуд мамлакатларнинг барчаси ўз аҳолисини ижтимоий 

ҳимоя қилиш учун ижтимоий суғурта тизимининг шаклланиши ва 

ривожланиш босқичларини турлича босиб ўтмоқда
1
, лекин, ушбу 

тизимнинг ривожланишга қўйилган талаблари бир хиллиги билан 

уларнинг юзага келадиган муаммолари ва ҳал этиш ёндошувлари турли 

даражадалиги билан фарқланади. Ижтимоий суғурта тизими бу 

давлатларнинг ижтимоий сиёсатида ажралмас қисм бўлиб қолади. 

“Ижтимоий суғурта тизимининг ривожланиши мамлакат аҳолисига 

мақсадли ҳимоя механизмларини тақдим этади ва бу асосда ижтимоий-

иқтисодий ҳамда молиявий барқарорликни таъминлага хизмат қилади, 

жамият орасида ижтимоий аҳиллик ва бирдамликни таъминлайди”
2
. 

Хозирги шиддат билан ривожланаётган дунёда бир-бирини таркибий 

қисми, молиялаштиришнинг хар ҳил билан ҳам фарқланувчи ижтимоий 

суғурта тизимлари фаолият юритмоқда. 

Ижтимоий суғурта тизимини амалга ошириш учун албатта маълум 

даражада молиявий ресурслар зарурати пайдо бўлади. Шунинг учун 

ижтимоий жамғармалар ҳар қандай иқтисодий механизмнинг ажралмас 

қисми бўлади. Маълумки, аҳолининг муҳтож қатламларини ҳимоялаш 

мақсадида даромадларни муайян тартибда қайта тақсимлаш зарурати 

келиб чиқади. Бундай қайта тақсимлашнинг молиявий воситаси ижтимоий 

жамғармалар орқали амал қилади. Ижтимоий жамғармалар эса, ўз 

навбатида, давлат ёки нодавлат шаклида бўлиши мумкин. Ижтимоий 

жамғармаларнинг шакллари ўртасидаги нисбат кўп омилларга, энг аввало, 

иқтисодий ривожланишнинг миллий моделига боғлиқ бўлади.  

Ижтимоий жамғармалар ҳам ҳар қандай пул маблағлари жамғармаси 

сингари молиявий муносабатлар тизимига киради ва муайян молиявий 

мазмунга эга бўлади. Айтиш жоизки, жаҳон тараққиётининг ҳозирги 

босқичида молиявий тизимни ижтимоий жамғармалар мажмуйисиз 

тавсифлаб бўлмайди, уларнинг аксарияти устувор йўналишларда муҳим 

ўрин тутади. Бошқа томондан эса уларнинг ташкил этилишидан асосий 

мақсад фойда олишдан иборат бўлмайди.  

“Ижтимoий суғуртa иккитa aсoсий вaзифaни ҳaл қилишгa, 

биринчидaн, хoдимлaрнинг мeҳнaтгa лaёқaтлилигини тиклaш вa сaқлaш, 

шу жумлaдaн, мeҳнaтни муҳoфaзa қилиш вa унинг хaвфсиз шaрт-

                                                 
1

шaрoитлaрини тaъминлaш бўйичa прoфилaктикa вa рeaбилитaтсия 

чoрaлaрини aмaлгa oширишгa, иккинчидaн, мeҳнaтгa лaёқaтлигини 

йўқoтгaн ёки унгa эгa бўлмaгaн шaхслaрнинг мoддий тaъминлaнгaнлигини 

кaфoлaтлoвчи чoрa-тaдбирлaрни aмaлгa oширишгa йўнaлтирилгaн”
3
. 

Мамлакатимизда хотин-қизларнинг ижтимоий таъминотдан 

фойдаланиш ҳуқуқини таъминлаш, халқаро стандартларга мувофиқ 

ижтимоий суғурта орқали ҳомиладорлик ва туғиш нафақаларини тўлаб 

бериш тизимини босқичма-босқич жорий этиш, шунингдек, Ўзбекистон 

Республикаси Президентининг «Оила ва хотин-қизларни тизимли қўллаб-

қувватлашга доир ишларни янада жадаллаштириш чора-тадбирлари 

тўғрисида» 2022 йил 7 мартдаги ПФ-87-сон ҳамда «Ўзбекистон 

Республикаси аҳолисини ижтимоий ҳимоя қилиш стратегиясини 

тасдиқлаш тўғрисида» 2022 йил 25 июлдаги ПФ-175-сон Фармонлари 

қабул қилинди. Унга мувофиқ, ходимнинг фарзанди туғилгунга қадар 

минимал истеъмол харажатларининг 4 баравари миқдорида нафақа 

тўланиши, нафақа ҳомиладорлик ва туғиш бўйича меҳнатга лаёқатсизлик 

варақаси тўғрисида Соғлиқни сақлаш вазирлигининг «Тиббиёт» ахборот 

тизимидан олинган электрон маълумотлар асосида «Ижтимоий ҳимоя 

ягона реестри» ахборот тизими (кейинги ўринларда — «Ягона реестр» АТ) 

томонидан фуқароларнинг мурожаатларисиз «проактив шакл»да 

тайинланиши ва тўланиши, «Ягона реестр» АТ томонидан АТ «Халқ 

банки»га тақдим этилган нафақа бўйича тўлов рўйхатлари асосида 

Жамғармадан зарур маблағларнинг мазкур банкка ўтказилиши ҳамда банк 

ва унинг бўлимлари томонидан нафақа олувчиларнинг банк пластик 

карталарига ёки нақд пул кўринишида тўлаб берилиши белгилаб ўтилган
4
. 

Ижтимоий суғурта жамғармаси — иқтисодиёт ва молия вазирлигида 

юридик шахс мақомига эга бўлмаган Давлат бюджети ҳамда бошқа 

маблағлар ҳисобидан шакллантириладиган жамғарма ҳисобланади. 

Нафақа олувчи — Ўзбекистон Республикаси ҳудудидаги юридик 

шахсда меҳнат шартномасига асосан охирги 6 ой давомида узлуксиз иш 

стажига эга бўлган аёл ҳисобланади. 

Ривожланган мамлакатларда, хусусан, Германияда ижтимоий ҳимоя 

тизими ижтимоий суғурта асосида ташкил этилган бўлиб, ишчиларни 

бундай риск туридан суғуртавий ҳимоя қилиш ишлаб чиқаришдаги бахтсиз 

ҳодисалардан мажбурий суғурталаш тизими институтлари томонидан 

амалга оширилади. Мазкур институтлар томонидан ишлаб чиқаришда 

жароҳатланганларга, нафақат, компенсация тўланади, балки даволаш ва 

реабилитация хизматлари ташкил этилишида кўмаклашади. Буюк 

Британияда ишчиларни бундай ижтимоий рисклардан ҳимоялаш хусусий 

суғурта асосида ташкил этиладиган корпоратив суғурта тизимига 

                                                 
3
 http://ivo.garant.ru/#/document/57736662 

4
 Ўзбекистон Республикаси Вазирлар Маҳкамасининг 2022 йил 20 сентябрдаги “Давлат ижтимоий 

суғурта тизимини ривожлантириш чора-тадбирлари тўғрисида”ги 515-сон Қарори. 

https://lex.uz/docs/5899498

https://lex.uz/docs/6130265
https://lex.uz/docs/6130265
https://lex.uz/docs/6130265

таянилади. Касб касалликлари бўйича суғурта товони соғлиқни сақлаш 

тизими орқали давлат бюджетидан тўлаб берилади
5
. 

Жамғарманинг даромадлари ва харажатлари сметаси келгуси йилда 

келиб тушиши кутилаётган маблағлар прогнози ҳамда жорий йилда 

ҳомиладорлик ва туғиш нафақалари бўйича харажатларнинг кутилаётган 

ижросидан келиб чиққан ҳолда тузилади. Келгуси йилга манбалар ва 

харажат йўналишлари бўйича Жамғарма даромадлари ва харажатларининг 

прогнозлари иқтисодиёт ва молия вазирлиги томонидан ишлаб чиқилади. 

Жамғарма маблағлари ҳисобидан харажатлар иқтисодиёт ва молия 

вазирлигининг масъул департаменти директори томонидан тасдиқланган 

ҳамда рўйхатдан ўтказилган даромадлар ва харажатлар сметасига мувофиқ 

амалга оширилади. 

 

 
1-расм. Ижтимоий суғурта жамғармаси маблағлари

6
 

 

Нафақани тайинлаш тартиби белгиланган тартибда берилган 

меҳнатга лаёқатсизлик варақаси нафақани тайинлаш ва тўлаш учун асос 

бўлади. Меҳнатга лаёқатсизлик варақаси расмийлаштирилган кундан 

бошлаб 5 иш куни ичида ундаги маълумотлар ҳудудий амбулатор-

поликлиниканинг ёки туғруқхона муассасасининг масъул ходими 

томонидан Соғлиқни сақлаш вазирлигининг «Тиббиёт» ахборот тизимига  

киритилади. «Тиббиёт» АТ томонидан маълумотлар «Электрон ҳукумат» 

тизими идоралараро интеграциялашув платформаси орқали олинган 

маълумотлар асосида автоматик тарзда текширилади. Нафақа олувчининг 

                                                 
5 Ғаниев Ш. Хайдаров А. “Ижтимоий суғуртани ривожлантириш – аҳолини ижтимоий ҳимоя қилишнинг 

муҳим омили”. Международный научный журнал. «Новости образования: исследование в XXI веке». № 

15, часть 1 2023 й 
6
 Ўзбекистон Республикаси Вазирлар Маҳкамасининг 2022 йил 20 сентябрдаги “Давлат ижтимоий 

суғурта тизимини ривожлантириш чора-тадбирлари тўғрисида”ги 515-сон Қарори. 

Ўзбекистон Республикасининг республика 
бюджети маблағлари 

Хорижий ва халқаро молия институтлари 
ҳамда бошқа хорижий донорларнинг 
техник кўмак маблағлари ва грантлари 

Жисмоний ва юридик шахсларнинг 
ҳомийлик хайриялари 

Қонунчилик ҳужжатларида тақиқланмаган 
бошқа маблағлар 

охирги 6 ой давомидаги узлуксиз иш стажини ҳисоблашда, «ЯММТ» 

ИДАКдаги бюджет ташкилотларидан ташқари юридик шахсларда 

меҳнатга лаёқатсизлик варақаси расмийлаштирилган кунга қадар 6 ой 

узлуксиз иш стажи инобатга олинади. 
Нафақа тегишли бюджет маблағлари ҳисобидан пул маблағларини беғараз 

тарзда тўлаш, аниқ мақсадга йўналтирилган пул маблағларидир. Уларнинг 

айримларини турли сабаблар билан даромад манбаини мавжуд эмаслиги туфайли 

белгиланса, бошқалари фуқароларни эхтиёжманд қатламларини ижтимоий ҳимоялаш 

мақсадида тайинланади. Биринчи ҳолдаги нафақаларга вақтинчалик ишга лаёқатсизлик, 

ҳомиладорлик ва туғиш бўйича, ишсизлик ва бошқа шу каби ҳолатлар бўйича 

тўланадига нафақалар киради. Иккинчи турга аёллар ва болаларга бир марталик 

тўловлар, болаларни парваришлаш билан банд бўлган оилаларга тўланадиган нафақа, 

дафн маросими учун тўланадиган нафақа ва мақсадига кўра бошқа тўловлар киради.  

Аҳолининг ижтимоий суғурта механизмлари билан қамраб олинишини 

кенгайтириш, кам таъминланган оилаларни ижтимоий ва моддий қўллаб-қувватлаш ва 

ногиронлиги бўлган шахсларни моддий қўллаб-қувватлашдан иборат бўлган устувор 

йўналишлар, хусусан, ижтимоий суғурта тизимида ягона давлат сиёсатини юритиш, 

меҳнатга лаёқатли аҳолини ижтимоий суғурта тизимига жалб қилиш бўйича 

рағбатлантирувчи механизмларни жорий қилиш, ижтимоий суғурта жамғармаси 

маблағлари ҳисобидан ҳомиладорлик ва туғиш нафақаларини тўлашни таклиф қиламиз. 

Натижада, давлат томонидан аҳолини манзилли ҳимоя қилиш таъминланган, 

ҳомиладорлик ва туғиш нафақаларини тўлаш тартиби такомиллаштирилган ва мазкур 

соҳага илғор халқаро стандартларга асосланган янги бошқарув тизими жорий этилади. 

